13-ші  Лабораторлық жұмыс -   Тақырыбы:«Топырақтың морфологиялық белгілерін сипаттау. – 2 сағат.
Сабақтың мақсаты: Қазақстанда кездесетін топырақтар кескінінің морфологиялық құрылысын білу, сипаттауын игеру.

Тапсырмалар: Республикамыздың региондарының (аймақтарының) зоналдық топырақтарының типтері мен типшелерін зерттеу (орманның сұр топырағы, қара топырақтар, қара-қоңыр топырақтар, құба топырақтар, сұр-құба топырақтар). Қазақстанның жазық территориясының топырақтарының регионалдық ерекшеліктерін сипаттап жазу. Контурлық картаға Қазақстанның жазық бөлігінің топырақ жамылғысының, құмдар мен тақырларды түсіру. Топырақ картасының шартты белгілерін құрастыру. 

Жұмыс барысы:

Топырақ зерттеулері шұңқыр қазып оның кескінін морфологиялық (сыртқы) белгілері арқылы сипаттаудан басталады. Морфологиялық белгілері арқылы топырақ түзілі процестер бағытын және топырақты жіктеуді анықтауға болады. Зерттеілерді жалғастырғанда морфологиялық белгілерге  топырақтың физикалық, химиялық, биологиялық қасиеттерін зерттеумен жалғастырады.

Басты морфологиялық белгілерге жататындар: топырақтың құрылысы, топырақтың және оның бөлек қабаттарының қалыңдықтары, түсі, гранулометрлік (механикалық) құрамы, кесектілік құрылымы (структурасы), бітімі (тығыздығы), жаңа қосымшалары мен қосындылары.

Топырақтың әр қабатының (горизонты) өзінің атауы және индексы (әріп белгісі) болады:

АП  - жыртылған қабат; А0 – орман төсеніші; А1 – гумусты-аккумулятивті; А2 – элювиальды; В – иллювиальды, өтпелі; G – глейлі; С – аналық тау жынысы; Д – тосеніш тау жынысы.

Топырақ монолиттерін алып, кескінін морфологиялық белгілері бойынша сипаттама жүргізіп дәптеге жазады. Топырақтың типін анықтаңдар.

Топырақтың түсін анықтау үшін С.А.Захаров үшбұрышын (пирамидасын) дәптеге салып пайдаланыңдар.

Әр генетикалық (жаратылыс) қабатын кескіннен ажыратып бөлек сипаттама жүргізіледі

Топырақ жіктеу (1957 ж. қабылданған)  таксономиялық бірліктері: тип, типше, жақындық (туыстық), түр, түрше, топ (разряд). 

Топырақ таксономиялық бірліктерінің әрқасысына толық анықтама беріңдер.

Керекті құралдар:

1. Топырақ монолиттері;

2. Сызықша (линейка);

3. 10% НС1 ертіндісі;

4. Фильтр қағазы;

5. Дистилденген су.

